
 
 KATHY HOCHULگورنر   2025/9/25 :لیے کے ریلیز  فوری

 
 

نے پورے لانگ آئی لینڈ میں نئی رہائش گاہوں کی معاونت کے لیے لانگ آئی لینڈ انویسٹمنٹ فنڈ  HOCHULگورنر 
  ملین سے زائد فراہم کرنے کا اعلان کیا ہے 26$ایوارڈز کی مد میں 

  
  پانچ بڑے رہائشی ترقیاتی کام رہائش گاہوں کی قلت دور کریں گے اور محنت کش خاندانوں کی معاونت کریں گے 

  
ملین کی مجموعی سرمایہ کاری کو بروئے کار لاتے ہوئے افرادی قوت، ارزاں، اور ٹرانزٹ   467$یہ پروجیکٹس 

  سے منسلک رہائش گاہیں فراہم کریں گے
  
  

 ,Long Island Investment Fund)کیتھی ہوکل( نے آج لانگ آئی لینڈ انویسٹمنٹ فنڈ ) Kathy Hochulگورنر 
LIIF ملین سے زائد کی رقم ایوارڈ کرنے کا اعلان کیا ہے تاکہ ریاست کی رہائش گاہوں کی سپلائی   26$( کے ذریعے

بڑھانے کی کوششوں کو مزید آگے بڑھایا جا سکے۔ یہ فنڈنگ نساؤ اور سافک کاؤنٹیز میں انقلابی تبدیلی لانے والے 
ہائشی یونٹس تعمیر کیے جائیں گے۔  نئے ر 750پانچ رہائشی پروجیکٹس میں معاونت کرے گی، جن کے تحت تقریباً 

ملین کی مجموعی سرمایہ کاری کی نمائندگی کرنے والے، یہ پروجیکٹس لانگ آئی لینڈ میں رہائش گاہوں کی   $467
کمی دور کرنے میں مدد دیں گے جبکہ خاندانوں، سابق فوجیوں، اور معذوری کے شکار افراد کے لیے ارزاں اور 

  ائش گاہوں کے اختیارات فراہم کریں گے۔افرادی قوت کے لیے مخصوص رہ
  

"ان پانچ اہم پروجیکٹس میں سرمایہ کاری کرتے ہوئے، ہم ارزاں، قابلِ رسائی اور ملازمتوں اور ٹرانزٹ کے قریب  
گورنر  موجود ایسے گھر بنا رہے ہیں جو لانگ آئی لینڈ کے خاندانوں کے لیے ضروری ہیں اور ان کا حق ہیں،" 

Hochul میری انتظامیہ اس بات کے لیے پرعزم ہے کہ نیو یارک کے ہر شہری کو رہنے کے لیے  )ہوکل( نے کہا۔"
ایک محفوظ اور ارزاں جگہ میسر ہو، اور لانگ آئی لینڈ انویسٹمنٹ فنڈ ہمیں اس وعدے کو پورا کرنے میں مدد دے رہا  

  ہے۔"
  

)ہوپ   Hope Knight، اور کمشنر CEO( کی صدر، Empire State Developmentامپائر اسٹیٹ ڈویلپمنٹ )
"یہ سرمایہ کاریاں صرف رہائش گاہوں سے کہیں بڑھ کر ہیں، یہ معاشی ترقی کے لیے محرک ہیں۔  نائٹ( نے کہا،  

نساؤ اور سافک کاؤنٹیز میں لانگ آئی لینڈ کی متنوع افرادی قوت کے لیے مکانات بناتے ہوئے، ہم مقامی کاروباری  
تحرک، پیدل چلنے کے قابل مضافاتی  اداروں کو تقویت دے رہے ہیں، ڈاؤن ٹاؤنز کو مستحکم بنا رہے ہیں، اور م
  علاقے تعمیر کر رہے ہیں جو کمیونٹی کے روابط میں معاونت کرتے ہیں۔"

  
 New York State Homes and Communityریاست نیو یارک میں گھروں اور کمیونٹی کی تجدید )

Renewal کی کمشنر )RuthAnne Visnauskas  ،رتھ این ویناسکاس( نے کہا( گورنر"Hochul   کی )ہوکل(
قیادت میں، یہ لانگ آئی لینڈ انویسٹمنٹ فنڈ ایوارڈز ہماری ریاست کے رہائش گاہوں کے بحران سے نمٹنے کے لیے 

نساؤ اور سافک کاؤنٹیز میں ارزاں اور افرادی قوت کے لیے مخصوص رہائش  ایک کایا پلٹ دینے والا ذریعہ ہیں۔ 
نئے گھروں میں معاونت کرتے ہوئے، ہم خاندانوں، سابق فوجیوں اور معذوری کے شکار   750گاہوں سمیت، تقریباً 

یہ پروجیکٹس   افراد کے لیے مواقع پیدا کر رہے ہیں کہ وہ متحرک، ٹرانزٹ سے منسلک کمیونٹیز میں ترقی کر سکیں۔
  ایک زیادہ مساوی اور قابلِ رسائی لانگ آئی لینڈ کی تعمیر کی طرف ایک اہم قدم ہیں۔"

  



)کیون   Kevin Law( کے چیئرمین Empire State Development Boardامپائر اسٹیٹ ڈویلپمنٹ بورڈ ) 
"لانگ آئی لینڈ انویسٹمنٹ فنڈ ہمارے خطے کے سب سے اہم چیلنجز سے نمٹنے کے لیے ایک مؤثر   لاء( نے کہا،

ذریعہ ثابت ہو رہا ہے۔ یہ رہائشی ترقیاتی کام بالکل اسُی قسم کی اسمارٹ اور ہدف شدہ سرمایہ کاریاں ہیں جو اسِ بات  
ہے جہاں اگلی نسل رہنے اور کام کرنے کی  کو یقینی بنانے میں مدد دیں گی کہ لانگ آئی لینڈ ایسی جگہ بنی ر

استطاعت رکھتی ہو۔ افرادی قوت اور ارزاں رہائش گاہیں، دونوں کی معاونت کرتے ہوئے، ہم زیادہ مضبوط اور زیادہ 
  شمولیتی کمیونٹیز قائم کر رہے ہیں۔"

  
LIREDC   کی شریک چیئرزLinda Armyn  لنڈا آرمِن(، صدر اور(CEO  برائے فور لیف فیڈرل کریڈٹ یونین

(FourLeaf Federal Credit Union  ،اور لانگ آئی لینڈ یونیورسٹی کی صدر ،)Dr. Kimberly R. Cline  
"یہ پروجیکٹس لانگ آئی لینڈ کے اس مشترکہ عزم کی عکاسی کرتے ہیں کہ ایسی رہائش  )کمبرلی آر کلائن( نے کہا، 

فراہم کی جائے جو محنت کش خاندانوں، بزرگوں، سابق فوجیوں اور معذوری کے شکار افراد، سب کے لیے موزوں 
پورے خطے میں  ہو۔ ٹرانزٹ سے منسلک اور کمیونٹی پر مرکوز ترقیاتی کام میں سرمایہ کاری کرتے ہوئے، ہم 

  شمولیتی اور پائیدار ترقی کی بنیاد رکھ رہے ہیں۔"
  

ملین مالیت کے لانگ آئی لینڈ انویسٹمنٹ فنڈ کا حصہ ہیں، جو نساؤ اور سافک کاؤنٹیز میں معاشی   350$یہ ایوارڈز 
ترقی کو آگے بڑھانے اور اہم ضروریات پوری کرنے کے لیے قائم کیا گیا تھا۔ امپائر اسٹیٹ ڈویلپمنٹ کے زیرِ انتظام،  

 Long Island Regional Economic Developmentلانگ آئی لینڈ علاقائی اقتصادی ترقیاتی کاؤنسل )
Council  کے ساتھ شراکت داری میں، یہ فنڈ ایسے تبدیلی لانے والے پروجیکٹس کی حمایت کرتا ہے جو ملازمتیں )

تخلیق کرتے ہیں، کمیونٹیز کو استحکام بخشتے ہیں، اور علاقائی ترقی کو فروغ دیتے ہیں، اور جن میں رہائش گاہوں  
نڈ کے رہائش گاہوں کے بحران کو حل کیا جا سکے۔  کے ترقیاتی کام پر خاص طور پر زور دیا جائے تاکہ لانگ آئی لی

ملین تک کی مسابقتی گرانٹس ان پروجیکٹس کو دی جاتی ہیں جو نجی سرمایہ کاری کو بروئے کار   20$ملین سے  $2
  لاتے ہیں اور کمیونٹی پر دیرپا اثرات مرتب کرتے ہیں۔

  
  ایوارڈ پانے والے پروجیکٹس: 

ملین مالیت کے   54$ 4,000,000$ایوارڈ :  LIIF|  ساؤتھمپٹن – The Preserveساؤتھ کنٹری روڈ پر   •
افرادی قوت والی رہائش گاہوں کے اس ترقیاتی کام کے تحت مونٹاک ہائی وے، ساؤتھمپٹن میں ایک گارڈن 

یونٹس تخلیق کیے جائیں گے۔ اس پروجیکٹ میں سابق فوجیوں اور معذوری کے   79اسٹائل کمیونٹی میں 
میں اہم رہائشی ضروریات پوری   شکار افراد کے لیے خصوصی یونٹس شامل ہیں، جو ہیمپٹنز کے علاقے

کرتے ہیں جہاں افرادی قوت کے لیے خصوصی رہائش گاہوں کی خاص طور پر قلت ہے۔ اس ترقیاتی کام میں  
  ایک کلب ہاؤس اور تفریحی سہولیات کے ساتھ، چھ دو منزلہ رہائشی عمارتیں شامل ہوں گی۔

ملین کا یہ   121ٹرانزٹ سے منسلک $ 6,000,000$ایوارڈ:  LIIF|  بالڈوین –  The Grandبالڈوین میں  •
رینٹل اپارٹمنٹس فراہم کرے گا،   215اسٹیشن کے براہِ راست سامنے واقع ہے اور  LIRRترقیاتی کام بالڈوین 

ارزاں یونٹس شامل ہیں۔ یہ پروجیکٹ اسمارٹ گروتھ اصولوں کی ایک مثال ہے کیونکہ یہ رہائش   22جن میں 
  گاہوں کو ماس ٹرانزٹ کے قریب مرکوز کر رہا ہے۔

• The Alegria South – بیل پورٹ  |LIIF  :ملین کے اس ترقیاتی کام میں  53$ 4,500,000$ایوارڈ
یونٹس تخلیق کیے جائیں گے، جو ایک   96فیصد ارزاں رہائش گاہوں کے  100بیل پورٹ میں سات ایکڑ پر 

پسماندہ کمیونٹی ہے اور جہاں رہائشی سرمایہ کاری کی ضرورت ہے۔ اس پروجیکٹ میں نشوونمائی 
یونٹس شامل ہیں، جو پسماندہ طبقات کی معذوریوں کے شکار افراد اور سابق فوجیوں کے لیے خصوصی 

  خدمت کے لیے ریاست کے عزم کو ظاہر کرتا ہے۔
• The Carriage House  – پیچوگ  |LIIF  :آج کے اعلان میں شامل سب سے   8,000,000$ایوارڈ

ملین کے اس مخلوط استعمال والے ترقیاتی کام کے نتیجے میں  177$بڑے پروجیکٹ کے طور پر شامل، 
رہائشی یونٹس تخلیق کیے جائیں گے۔ ٹرانزٹ سے  262ڈاؤن ٹاؤن پیچوگ میں دو پانچ منزلہ عمارتوں میں 

ارزاں یونٹس فراہم کرے گا جبکہ اہم بنیادی ڈھانچے کی بہتری کے اقدامات میں  53منسلک یہ ترقیاتی کام 
  کرے گا، جن میں سیوریج کے اپ گریڈز شامل ہیں جو وسیع تر کمیونٹی کو فائدہ پہنچائیں گے۔بھی معاونت 

• One Carleton Green  – سینٹرل آئسلپ  |LIIF  :62$انقلابی تبدیلی لانے والے  3,800,000$ایوارڈ 
ملین کے اس ترقیاتی کام کے دوران، کم استعمال شدہ پلاٹس کی جگہ پر ایک تین منزلہ مخلوط استعمال والی 



یونٹس تخلیق کیے جائیں گے۔ سینٹرل آئسلپ کے ڈاؤن ٹاؤن کے  96ارزاں رہائش کے  %100عمارت میں 
علاقے میں واقع یہ پروجیکٹ کمیونٹی کو ایک نئی زندگی دینے میں مدد دے گا جبکہ معیاری اور ارزاں 

  رہائش گاہوں کے اختیارات فراہم کرے گا۔
  

  )ہوکل( کا ہاؤسنگ ایجنڈا Hochulگورنر 
)ہوکل( نیو یارک کے رہائش کے بحران سے نمٹنے اور ریاست کو نیو یارک کے تمام باشندوں کے  Hochulگورنر 

کے نافذ کردہ بجٹ کے ایک   25لیے زیادہ قابلِ استطاعت اور زیادہ رہنے کے قابل بنانے کے لیے وقف ہیں۔ مالی سال 
وں اور گھر کے مالکان کے لیے نئے حصے کے طور پر، گورنر نے نئے ٹیکس مراعات، کیپٹل فنڈنگ اور کرایہ دار

تحفظوں کے ذریعے نیو یارک کی رہائشی گاہوں کی دستیابی کو بڑھانے کے لیے ایک تاریخی معاہدہ حاصل کیا۔ اس 
  1.5$کے منظور شدہ بجٹ میں رہائش کے لیے ریاستی فنڈنگ میں  26عزم کو بروئے کار لاتے ہوئے، مالی سال  

بلین سے زیادہ، ایک رہائشی رسائی واؤچر پائلٹ پروگرام، اور کرایہ داروں اور گھر خریدنے والوں کے لیے قابل  
بلین کے   25$استطاعت ہونے کے معیار کو بہتر بنانے کی نئی پالیسیاں شامل ہیں۔ یہ اقدامات گورنر کے پانچ سالہ، 

 100,000کے نافذ کردہ بجٹ میں شامل تھا، ریاست بھر میں   23رہائشی پلان کی تکمیل کرتے ہیں، جو مالی سال 
کمزور آبادیوں کے لیے امدادی خدمات کے حامل گھر بنانے یا محفوظ کرنے کے  10,000قابلِ استطاعت گھر، بشمول 

سے زیادہ گھر بنائے یا محفوظ   65,000ے کے لیے۔ آج تک گھروں میں بجلی کا کام کرن 50،000لیے، نیز اضافی 
  کیے جا چکے ہیں۔

  
(  Pro-Housing Communityکے نافذ کردہ بجٹوں نے گورنر کے پرو ہاؤسنگ کمیونٹی ) 26اور  25مالی سال 

ملین تک خصوصی   750$جو سند یافتہ علاقوں کو صوابدیدی ریاستی فنڈنگ میں  –پروگرام کو بھی تقویت بخشی ہے 
  سے زیادہ کمیونٹیز پرو ہاؤسنگ سرٹیفیکیشن حاصل کر چکی ہیں۔  350رسائی کا موقع دیتا ہے۔ فی الوقت 

  
###  

